
ZENICA, ponedjeljak, 12.06.2023.god.

VLADA
197.

Na osnovu ¢lana 16. stav 1. Zakona o Vladi Zenicko-
dobojskog kantona - Pregidéeni tekst (,.Sluzbene novine
Zenic¢ko-dobojskog kantona «, broj 7/10 1 3/23) i ¢lana 20a.
stav (4) Zakona o radu (“Sluzbene novine Federacije BiH”,
broj: 26/16, 89/18 144/22), na prijedlog Ministarstva za rad,
socijalnu politiku i izbjeglice, Vlada Zenicko-dobojskog
kantona, na 20. sjednici, odrzanoj dana 19.05.2023. godine,
donosi

UREDBU

O POSTUPKU PRIJEMA U RADNI ODNOS U
JAVNOM SEKTORU U ZENICKO-DOBOJSKOM
KANTONU

DIO PRVI - OSNOVNE ODREDBE

Clan 1.
(Predmet i sadrzaj uredbe)

(1) Ovom uredbom propisuje se postupak prijema u radni
odnos u zavodima, agencijama, direkcijama, pravnim
licima sa javnim ovlastenjima na teritoriji Zenicko-
dobojskog kantona, u javnim ustanovama 1 javnim
preduzeéima ¢iji je osnivac Zenicko-dobojski kanton,
gradovi ili opéine, te u privrednim drustvima u kojima
Zenicko-dobojski kanton, gradovi ili op¢ine ucestvuju
sa vise od 50% ukupnog kapitala (u daljem tekstu:
poslodavac).

(2) Ova uredba se ne primjenjuje u zavodima, agencijama,
direkcijama u kojima se na postupak prijema u radni
odnos primjenjuju propisi kojima je ureden radno-
pravni status drzavnih sluzbenika i namjeStenika u
organima drzavne sluzbe, kao i na postupak prijema u
radni odnos koji je ureden zakonskim i podzakonskim
propisima u javno-obrazovnim ustanovama u drzavnoj
svojini.

Clan 2.
(Rodna neutralnost izraza)
Izrazi koji se koriste u ovoj uredbi, a imaju rodno
znacenje koriste se neutralno i odnose se jednako na muski
1 zenski rod.

Clan 3.
(Ovlasteni organ kod poslodavca)
Obavljanje radnji u vezi sa procedurom prijema u radni
odnos kod poslodavca, preduzima onaj organ koji je u
skladu sa opé¢im ili drugim internim aktom poslodavca,
nadleZan za obavljanje tih radnji.

DIO DRUGI - POSTUPAK PRIJEMA U RADNI
ODNOS

Clan 4.
) (Obaveza javnog oglasavanja)
(1) Prijem u radni odnos kod poslodavaca vrsi se nakon
provedene procedure obaveznog javnog oglasavanja.

(2) Prije  provodenja  procedure obaveznog  javnog
oglasavanja poslodavac donosi odluku o potrebi
prijema u radni odnos za odredeno radno mjesto
predvideno pravilnikom o radu.

(3) Na osnovu odluke poslodavca o potrebi prijema u radni
odnos raspisuje se javni oglas, koji se obavezno
objavljuje najmanje u jednom listu koji se distribuira na
teritoriji cijele Federacije BiH i putem web stranice
poslodavca, ukoliko ista postoji, kao i na web stranici
osnivaca.

(4) Javni oglas obavezno se dostavlja i JU Sluzba za
zaposljavanje Zenitko-dobojskog kantona (u daljem
tekstu: Sluzba) najkasnije na dan objave u jednom listu,
koja ga isti dan objavljuje i na svojoj web stranici.

(5) Objava na web stranici poslodavca i Sluzbe ostaje
otvorena za svo vrijeme trajanja roka za prijavljivanje.

Clan 5.
(PoniStenje javnog oglasa)

Nakon oglasavanja, javni oglas se ne moze ponistiti,
osim izuzetno u slucaju ako poslodavac utvrdi opravdani
razlog za poniStenje javnog oglasa, koji bi mogao
prouzrokovati vecu Stetu poslodavcu od odrzavanja javnog
oglasa na snazi.

Clan 6.
(Postupak prijema pripravnika)

Postupak prijema u radni odnos na odredeno vrijeme
ureden ovom uredbom, podrazumijeva provodenje
procedure obaveznog javnog oglasavanja i u slucajevima
prijema pripravnika.

Clan 7.
(Izuzeci od obaveze javnog oglaSavanja)
(1) Izuzetno od odredaba ¢lana 4. ove uredbe, prijem u
radni odnos, kod poslodavaca vrsi se bez provedene
procedure obaveznog javnog oglasavanja u slucaju:

a) otkaza sa ponudom izmijenjenog ugovora o radu za
radno mjesto koje podrazumjeva iste uslove u
pogledu stru¢ne spreme i radnog iskustva, ukoliko
radnik ispunjava navedene uslove, osim izmjene u
pogledu trajanja ugovora o radu,

b) prijema u radni odnos na odredeno vrijeme po
programima zaposljavanja  putem Sluzbe za
zaposljavanje Zenitko-dobojskog kantona, koji se
provode u skladu sa Zakonom o posredovanju u
zapo§ljavanju i socijalnoj sigurnosti nezaposlenih
osoba (,,Sluzbene novine Federacije BiH*®, broj:
41/01, 22/05 1 9/08).

(2) Prijem u radni odnos bez raspisivanja javnog oglasa
moZe se vrsiti na odredeno vrijeme ako se radi o
poslovima koji ne trpe odlaganje, zakljucivanjem
ugovora o radu jednokratno za konkretno radno mjesto
sa istim izvrSiocem, najduze do 120 dana, u kojem
periodu se mora okoncati procedura prijema u radni
odnos u skladu sa odredbama ove uredbe, u sljedec¢im
slucajevima:

a) prestanka radnog odnosa zbog smrti radnika;
b) prestanka radnog odnosa bez otkaznog roka;

¢) porodiljskog odsustva ili odsutnosti radnika zbog
bolovanja;

d) neophodnog hitnog radnog angazovanja radnika
zbog iznenadnog povecanja obima posla kojim bi se
sprije¢io nastanak vece Stete ili kvara na
postrojenjima;

e) za vrijeme proglaSenog stanja prirodne ili druge
nesrece ili epidemije zarazne bolesti.

(3) Pod iznenadnim povecanjem obima posla u smislu
stava (2) tacka d) ovog clana podrazumjeva se takvo
povecanje posla, usljed kojeg se ni rasporedom radnika
na druga radna mjesta ne moze osigurati nesmetano i
blagovremeno izvrSavanje poslova.

(4) Poslodavac je obavezan prije angazmana radnika u
skladu sa stavom (2) ovog c¢lana donijeti detaljno
obrazloZen pisani akt o potrebi za angazmanom radnika.

Clan 8.
(Sadrzaj javnog oglasa)
(1) Javni oglas za oglaseno radno mjesto treba da sadrzi
sljedece podatke:

a) naziv i sjediSte poslodavca,
b) naziv radnog mjesta i iznos osnovne plate,

¢) opée iposebne uslove za obavljanje poslova iradnih
zadataka kao i kriterije na osnovu kojih ¢e se vrsiti
bodovanje kandidata,

d) kratak opis poslova i naznaka oblasti i literature iz
koje ¢e biti pismeni i usmeni strucni ispit,

¢) naznaku da li se radni odnos zasniva na neodredeno
ili odredeno vrijeme i trajanje radnog odnosa na
odredeno vrijeme,

f) naznaku da li je predviden probni rad i trajanje
probnog rada,

g) dokaze koji se dostavljaju uz prijavu na javni oglas,
h) adresa na koju se dostavlja prijava na javni oglas,
i) rok za podnoSenje prijava na javni oglas,

j) telefon kontakt osobe zaduzene za davanje dodatnih
obavjestenja,

k) napomenu da ¢e samo izabrani kandidat biti u
obavezi u roku od 15 dana od dana zaprimanja
obavjeitenja o njegovom izboru kao najboljeg
kandidata, dostaviti ljekarsko uvjerenje, uvjerenje o
nevodenju kriviénog postupka i uvjerenje o
nekaznjavanju, ukoliko su ista uslov za zasnivanje
radnog odnosa na oglasenom radnom mjestu.

(2) Rok za podnoSenje prijava na javni oglas ne moze biti
kra¢i od osam dana od dana njegove posljednje objave.

Clan 9.
(Prijava na javni oglas)

(1) Prijava na javni oglas se podnosi na adresu poslodavca
u zatvorenoj koverti, sa naznakom ,NE OTVARAIJ-
PRIJAVA NA JAVNI OGLAS* i treba da je uredna,
potpuna i blagovremena.

(2) Urednom prijavom na javni oglas smatra se prijava koja
Jje potpisana od strane podnosioca.

(3) Uz prijavu se, u originalu ili ovjerenim fotokopijama,
prilazu dokazi naznaceni u javnom oglasu.

(4) Potpunom prijavom smatra se prijava uz koju su
priloZeni svi dokazi o ispunjavanju opcih i posebnih
uslova naznacenih u javnom oglasu za prijem u radni
odnos.

(5) Blagovremenom prijavom smatra se prijava koja je
podnesena u roku koji je odreden u javnom oglasu za
prijem u radni odnos.

Clan 10.
(Komisija za izbor kandidata za prijem u radni odnos)
(1) Poslodavac imenuje komisiju za izbor kandidata za
priem u radni odnos (u daljem tekstu: komisija),
najkasnije u roku od osam dana od dana isteka roka za
dostavljanje prijava na javni oglas.

(2) Komisija se sastoji od tri ¢lana koje imenuje poslodavac
iz reda zaposlenih.

(3) Clanovi komisije moraju imati najmanje isti stepen
stru¢ne spreme kao i kandidat za Ciji prijem u radni
odnos je objavljen javni oglas.

(4) Ukoliko poslodavac nema zaposlenih istog stepena
struéne spreme kao i kandidat za Ciji prijem u radni
odnos je objavljen javni oglas, za ¢lana komisije
imenuje se kandidat predloZen od strane osnivaca
poslodavca iz reda zaposlenih kod osnivaca.

(5) Administrativno-tehnicke poslove za komisiju obavlja
sekretar koga imenuje poslodavac.

(6) U sluaju kada je javni oglas objavljen radi
popunjavanja vide radnih mjesta, poslodavac moze
imenovati jednu ili vise komisija.

(7) Clanovi komisije u svom radu moraju biti nezavisni i
nepristrasni, te se pridrzavati naCela javnosti 1
zakonitosti rada u skladu sa ovom uredbom, o Cemu
potpisuju pismenu izjavu. -

(8) Komisija je obavezna najkasnije u roku od osam dana
od dana imenovanja, odnosno u roku od tri dana od dana
donosenja odluke o izuzeéu ¢lana komisije, odrzati prvu
sjednicu na kojoj Ce izabrati predsjedavajuceg iz reda
¢lanova komisije.

(9) Komisija je duzna na svojoj prvoj sjednici usvojiti
poslovnik o radu, utvrditi ispitna pitanja na osnovu
kojih ¢e izvrsiti bodovanje kandidata prema kriterijima
sadrzanim u javnom oglasu.

Clan 11.
. (Izuzeée ¢lanova komisije)

(1) Clan komisije ili prijavljeni kandidat ¢e zatraziti od
poslodavca izuzece ¢lana komisije od rada u komisiji,
ukoliko je srodnik nekog od prijavljenih kandidata u
pravoj ili poboc¢noj liniji do Cetvrtog stepena i u
tazbinskoj liniji do drugog stepena, odmah po saznanju,
a najkasnije u roku tri dana od dana obavjestenja o
sastavu komisije.

(2) O zahtjevu za izuzeée poslodavac donosi odluku
najkasnije u roku od pet dana od dana podnoSenja
zahtjeva, a protiv ove odluke zalba nije dopustena.

DIO TRECI - POSTUPAK IZBORA KANDIDATA
ZA PRIJEM U RADNI ODNOS

Clan 12.
(Otvaranje prijava)
(1) Komisija u pravilu otvara i razmatra pristigle prijave na
prvoj sjednici komisije.

(2) Neuredne, nepotpune i neblagovremene prijave,
komisija ¢e odbaciti zakljutkom koji se dostavlja na
adresu podnosioca prijave.

Clan 13.
(Postupak izbora kandidata za prijem u radni odnos)
(1) Pravo uceséa u postupku izbora imaju svi kandidati cije
su prijave uredne, potpune i blagovremene.

(2) Postupak izbora kandidata za prijem u radni odnos se
provodi u zavisnosti od stepena stru¢ne spreme koja je
kao uslov propisana za radno mjesto za koje se provodi
procedura prijema.

(3) Postupak izbora kandidata za radna mjesta za koja je
kao uslov propisano osnovno ili srednje obrazovanje
zasniva se na razmatranju dostavljene dokumentacije i
odrzanom intervjuu sa svakim od kandidata.

(4) Postupak izbora kandidata za radna mjesta za koja je
kao uslov propisano vise ili visoko obrazovanje, kao i
odredena nauCna zvanja, zasniva se na razmatranju
dostavljene dokumentacije, te odrzanom pismenom i
usmenom struénom ispitu sa svakim od kandidata.

(5) Poslodavac ¢e o vremenu i mjestu odrzavanja postupka
izbora obavijestiti kandidate u pisanom obliku, putem
obavijesti koja ¢e biti dostavljena na adresu kandidata,
kao i na e-mail adresu ukoliko je ista navedena u prijavi,
i to najmanje pet dana prije odrzavanja ispita. U
postupku izbora kandidata poslodavac ¢e iskljucivo
komunicirati sa kandidatom pismenim putem.

(6) Poslodavac ¢e pravilnikom o radu ili drugim internim
aktom urediti nacin, postupak i druga pitanja u vezi sa
provodenjem faza koje su obuhvacene postupkom
izbora kandidata.

Clan 14.
(Rangiranje uspjeSnih kandidata)

(1) Nakon okonéanja postupka izbora kandidata za prijem
u radni odnos, komisija utvrduje listu uspjeSnih
kandidata, u skladu sa ocjenama postignutim na
intervjuu, odnosno na pismenom i usmenom stru¢nom
ispitu, u zavisnosti od provedenog postupka izbora
kandidata iz ¢lana 13. ove uredbe.

(2) Ukupan broj bodova se sastoji od zbira bodova sa
intervjua, odnosno pismenog i usmenog stru¢nog ispita.

(3) Komisija dostavlja poslodavcu izvjestaj o provedenom
postupku, koji potpisuju svi ¢lanovi komisije, a uz
izvjedtaj se prilaze lista uspjesnih kandidata.

(4) Poslodavac je duzan najkasnije u roku od osam dana od
dana dostavljanja izvjestaja i liste uspjesnih kandidata,
donijeti odluku o prijemu u radni odnos prvorangiranog
kandidata sa liste, odnosno najbolje rangiranih
kandidata, u zavisnosti da li je javni oglas bio objavljen
za prijem jednog ili vise kandidata.

(5) Lista uspjesnih kandidata predstavlja i rezervnu listu, te
ée se u slutaju odustanka izabranog/izabranih
kandidata, donijeti odluka o prijemu u radni odnos
kandidata prema redoslijedu uspjesnih kandidata sa
liste.

(6) Poslodavac je duzan najkasnije u roku od pet dana od
dana donosSenja odluke o prijemu u radni odnos, u
pisanom obliku obavijestiti sve prijavljene kandidate
koji nisu izabrani na radno mjesto za koje je provedena
procedura prijema u radni odnos. ObavjesStenje sadrzi
pouku o pravnom lijeku iz ¢lana 16. ove uredbe.

(7) Izabrani kandidat je duzan izjasniti se o prihvatanju
zaposlenja u roku od 3 dana od dana prijema odluke o
prijemu u radni odnos. U suprotnom, smatra se da je
odustao.

(8) Odluka o prijemu u radni odnos postaje konacna
istckom roka za prigovor ili donosenjem odluke po
prigovoru.

(9) Poslodavac ¢e sa izabranim kandidatom sa liste,
zakljugiti ugovor o radu najkasnije u roku od osam dana
od dana konaénosti odluke o prijemu u radni odnos.

Clan 15.
(Pravo uvida u rezultate procedure prijema u radni
odnos)

(1) Po prijemu obavjestenja iz ¢lana 14. stav (6) ove uredbe,
kandidat koji nije izabran moze podnijeti zahtjev za
uvid u dokumentaciju u vezi sa provedenim postupkom
prijema u radni odnos.

(2) Poslodavac ¢e najkasnije u roku od tri dana od dana
priema zahtjeva, omoguc¢iti kandidatu uvid u
dokumentaciju u vezi sa provedenim postupkom
prijema u radni odnos, osim dokumentacije koja se
odnosi na li¢ne podatke drugih kandidata.

(3) Kandidat kojem ne bude omoguéen wuvid u
dokumentaciju, moze zatraziti da nadlezni organ iz
¢lana 18. ove uredbe izvrsi inspekcijski nadzor.

Clan 16.
(Pravo na prigovor)
(1) Kandidat koji je nezadovoljan odlukom o prijemu u
radni odnos, moze u roku od osam dana od dana prijema
obavjestenja izjaviti prigovor poslodavcu.

(2) O prigovoru iz stava (1) ovog clana odlucuje
drugostepeni organ kod poslodavca koji je u skladu sa
op¢im ili drugim internim aktima poslodavca nadlezan
da odluduje o prigovorima radnika i drugih lica na
odluke kojima je poslodavac odlugivao o pitanjima iz
radnog odnosa.

(3) Drugostepeni organ iz stava (2) ovog ¢lana duzan je
rijeSiti po prigovoru najkasnije u roku od 15 dana od
dana prijema prigovora.

(4) Odluka donesena po prigovoru je konacna i protiv iste
se moze podnijeti tuzba nadleznom sudu u roku od 30
dana.

Clan 17.
(Primjena pravilnika o radu ili drugog internog akta
poslodavca)
Na pitanja u vezi sa postupkom prijema u radni odnos
koja nisu uredena ovom uredbom, primjenjuje se pravilnik
o radu ili drugi interni akt poslodavca.

DIO CETVRTI - NADZOR NAD PRIMJENOM
UREDBE 1 KAZNENE ODREDBE

Clan 18.
(Nadzor nad primjenom uredbe)
Inspekcijski nadzor nad primjenom ove uredbe vrsi
kantonalni inspektor rada izuzev u slucaju kada je drugacije
propisano posebnim zakonima i podzakonskim aktima.

Clan 19.
(Vrste prekriaja i visine kazne)
(1) Novéanom kaznom u iznosu od 1.000,00 KM do
3.000,00 KM kaznit ¢e se za prekrsaj poslodavac, ako:

a) izvr§i prijem u radni odnos bez provedenog
postupka javnog oglasavanja (Clan 4. stav (1) ove
uredbe), osim u slu¢ajevima predvidenim ovom
uredbom,

b) ne objavi javni oglas najmanje u jednom listu koji se
distribuira na teritoriji cijele Federacije BiH, putem
web stranice poslodavca, ukoliko ista postoji i web
stranice osnivaca, (¢lan 4. stav (3) ove uredbe),

¢) javni oglas ne dostavi Sluzbi najkasnije na dan javne
objave, (¢lan 4. stav (4) ove uredbe),

d)ako izvrsi prijem u radni odnos bez javnog
oglaavanja suprotno odredbama Clana 7. ove
uredbe,

¢) u javnom oglasu odredi rok za podnoSenje prijava u

kraéem trajanju od osam dana, (Clan 8. stav (2) ove
uredbe),

f) ne imenuje komisiju na na¢in predviden ¢lanom 10.
stav (2) i (3) ove uredbe,

g) u roku koji je odreden ovom uredbom ne izvr$i
prijem kandidata sa liste, (Clan 14. stav (4) ove
uredbe),

h) ne omoguci kandidatu uvid u dokumentaciju u vezi
sa provedenim postupkom prijema u radni odnos,
(¢lan 15. stav (2) ove uredbe).

(2) Za prekrsaje iz stava (1) ovog ¢lana kaznit ¢e se i
odgovorno lice kod poslodavca novéanom kaznom u
iznosu od 500,00 KM do 1.000,00 KM.

(3) Novéanom kaznom u iznosu od 100,00 KM do 500,00
KM kaznit ¢e se ¢lan komisije - fizicko lice koje odmah
po saznanju ne zatrazi izuzece od rada u komisiji iz
razloga utvrdenih u ¢lanu 11. stav (1) ove uredbe.

DIO PETI - PRIJELAZNE I ZAVRSNE ODREDBE

Clan 20.
(Okoncanje pokrenutih postupaka)

Postupci prijema u radni odnos kod poslodavaca iz
¢lana 1. stav (1) ove uredbe, koji do dana stupanja na snagu
ove uredbe nisu okoncani, okoncat ¢e se po odredbama
propisa koji su bili na snazi u vrijeme donoSenja ove
uredbe.

Clan 21.
(Stavljanje van snage Uredbe)

Stupanjem na snagu ove uredbe stavlja se van snage
Uredba o postupku prijema u radni odnos u javnom sektoru
u Zenicko-dobojskom kantonu (,,Sluzbene novine Zenicko-
dobojskog kantona“, broj: 8/19, 6/20 i 19/20).

Clan 22.
(Stupanje na snagu)
Ova uredba stupa na snagu narednog dana od dana
objavljivanja u “Sluzbenim novinama Zenicko-dobojskog
kantona”.

Broj: 02-30-8293/23 PREMIJER
Datum, 19.05.2023. godine
Zenica Amra Mehmedid, s.r.

